
1. LAIĐIITTÂS 

 

Taan muštottemčáállus ulmen lii pyehtiđ algâaalmug sämmiláid lahtojeijee vuoigâlâšvuođâkoččâmušâid já taid 

vaigutteijee tahheid savâstâlmân. Muštottemčáállus puáhtá ávhástâllâđ šoŋŋâdâhpolitiiktooimâi vuáváámist já 

tai vaiguttâsâi sämikulttuurân árvuštâlmist. Muštottemčálusist 1) ráhtoo ubâlâšvaldâlem šoŋŋâdâhnubástus 

vaiguttâsâin sämikulttuurân šoŋŋâdâhvuoigâlâšvuođâ keččâmkuávlust, 2) oovdânpuáhtoo tehálumos 

sämmiláid já šoŋŋâdâhpolitiik vuoigâlâšvuotân vaigutteijee lahâasâttem, 3) puáhtojeh oovdân kuávdášliih 

šoŋŋâdâhvuoigâlâšvuođâ árvuštâlmân lahtojeijee almugijkoskâsiih já aalmugliih algâaalmugij vuoigâdvuođáid 

lahtojeijee tábáhtusah, 4) analysistoo šoŋŋâdâhpolitiik vuoigâlâšvuotâ algâaalmug sämmilij tááhust sehe 

analysistojeh šoŋŋâdâhpolitiik vuoigâlâšvuođâ árvuštâllâmkoččâmušah sämmilij tááhust. Čáálus lii Suomâ 

šoŋŋâdâhpaaneel Ilmastopolitiikan oikeudenmukaisuus (“Šoŋŋâdâhpolitiik vuoigâlâšvuotâ”) -haavâ uási. 

Haavâst lii čielgâdum, maht šoŋŋâdâhpolitiik vuoigâlâšvuođâ puáhtá árvuštâllâđ kulmâ ooláádmudo peht: 

juáhu-, tubdâsteijee já monâttâllâmvuovij vuoigâlâšvuotâ. Vuoigâlâšvuođâ árvuštâllâm vuolgâsaijeen láá 

vuáđu- já olmoošvuoigâdvuođah (Kivimaa je. 2023).   

 

Muštottemčáálus vuáijoo tarkkuustâllâđ sämikulttuur já šoŋŋâdâhpolitiik vuoigâlâšvuođâ Suomâst sämmilij 

päikkikuávlu já Taažâst já Ruotâst sämmilij ärbivuáválij aassâmkuávlui raajij siste. Šoŋŋâdâhtooimâin láá 

vuoigâlâšvuođâvaiguttâsah meiddei päikkikuávlu ulguubeln ässee sämmiláid. Vuoigâlâš šoŋŋâdâhpolitiik 

puáhtá máhđulávt coggâđ sämmilij meddâlvarrim päikkikuávlust tâi tuárjuđ maasâd varrim sämmilij 

päikkikuávlun, mutâ taan olesváldálâš árvuštâllâm váátá sierâ tutkâmhaavâ já amnâstuv čokkim.  

 

 

2. TUÁVÁÁŠ 

2.1. Sämmiliih Suomâst 

 

Algâaalmug sämmilij sajaduvâst, vuoigâdvuođâst jieijâs kielân já kulttuurân sehe uásálistemvuoigâdvuođâst 

asâttuvvoo vuáđulaavâst (731/1999). Sämmilij päikkikuávlun kuleh Iänuduv, Aanaar já Ucjuuvâ kieldâi kuávluh 

sehe Laapi palgâs kuávlu Suáđikylá kieldâst (Laahâ sämitiggeest 974/1995, 4 §). Sämmiliih ääsih Suomâ 

lasseen Ruotâst, Taažâst já Ruošâst Kuáládâhnjaargâst. Sämmiliih arvâleh leđe suulân 85 000–120 000 

(Jaakkola ji. 2018). Haaldâtlávt ärbivuáválâš sämmilâš iäláttâssân annojeh puásuituálu, miäcástem já 

kuálástem (HE 248/1994), mutâ sämisiärvusist meiddei čuággim já säämi kietâtyeji annojeh ärbivuáválâš 

iäláttâssân. Säämi kulttuurháámán lohhojeh mield sämikielâ, kulttuur já taaiđâ sehe sämmilij ärbivuáváliih 

iäláttâsah. Suomâst láá kulmâ sämikielâ- já kulttuurjuávhu: tave-, aanaar- já nuorttâsämmiliih. Áárvu mield peeli 

sämmilijn sárnuh sämikielâ vuossâmuš kielânis. Puoh sämikielah láá uhkevuálásiih. 

Lahâasâttem ovdánem mield eromâšlavváid, tegu luándusuojâlemlaahân (9/2023), lii valdum sämikulttuur 

hiäjudemkiäldus, adai lahâasâttem heiviittem ij uážu hiäjudiđ sämmilij máhđulâšvuođâ hárjuttiđ jieijâs kulttuur. 

Hiäjudemkiäldus árvuštellih Sämitigge, Nuorttâlij sijdâčuákkim, laavâ heiviitteijee virgeomâhááh já 

riehtivuáhádâh.  

 

Šoŋŋâdâhnubástus lasseen sämikulttuurân čyeccih tedduuh pirâsteijee siärváduvâst já ekonomâlijn tooimâin 

sehe historjálii äärbist. Ärbivuáválij säämi iäláttâsâiguin – puásuituálu, miäcástem, kuálástem já čuággim – 

siämmáin kuávluin kištottellih Suomâst eres eennâmkevttimhäämih, tegu vyevdituálu, tuurism, maašinlâš 

kollekuáivum já malmâuuccâm sehe jieškote-uvlágán infrastruktuurhaavah. Šoŋŋâdâhnubástusân vuáhádum 

máhđulâšvuođáid vaaigut historjálâš ärbi, mii lii Suomâst tovâttâm sämikielâi já kulttuurhäämi uhkevuálásâžžân 

šoddâm sehe päikkikuávlust ässee sämmilij kiäppánem.  

 

Sämitigge ráhtá lovottuvâid Sämitige valjâluvâttâlmân kullee ulmui já sii párnái meereest sämitiggevaaljâi 

ohtâvuođâst. Ive 2019 valjâluvâttâlmân kullee ulmuuh já sii maajeeldpuátteeh lijjii 10 769. Sämmilij päikkikuávlu 

ulguubeln ääsih suullân 62 prosenttid Suomâ sämitige valjâluvâttâlmân kullee ulmuin já sii párnáin (Sämitigge 

2019). Stuárráámus uási päikkikuávlu ulguubeln ässee sämmilijn ääsih kaavpugijn já tai aldaaš kieldâin. 

Sämmilij meddâlvarriimân päikkikuávlustis láá vaiguttâm eereeb iärrás vááijuvliih škovliittemmáhđulâšvuođah, 

vädis pargo uážžum, ärbivuáválij iäláttâsâi hárjuttemhinái já kannattem hiäjunem sehe almolâš kaavpuglume. 

Meddâlvarrim áštá ärbivuáválij iäláttâsâi, sämikielâlij palvâlusâi já päikkikuávlu eellimvuáimálâšvuođâ. 

Meddâlvarrim árvuštâlloo hiäjudiđ meiddei sämmilii kulttuurhäämi siäilum, ko kaavpugpirrâsist ärbivuáváliih 

tááiđuh já tiäđuh iä sirdâšuu luándulijn vuovvijn suhâpuolvâst nuubán (Näkkäläjärvi ji. 2020). 

 

OA olmoošvuoigâdvuođâkomitea lii keččâm, ete puoh taggaar sämmilij hárjuttem ekonomâlâš toimâm, mii lii 

kulttuur merhâšittee uási, uážžu siiviil- já pooliitláid vuoigâdvuođáid kyeskee almossopâmuš kulttuurlijd 

vuoigâdvuođâid kieđâvuššee 27 artikkâl eromâš syeje. Syeji olá meiddei puásuituálu tâi eres iäláttâs moodeern 

hárjuttemvuáhán (Ilmari Länsman ji. vs. Suomâ, No. 511/1992). OA olmoošvuoigâdvuođâkomitea ive 1994 

adelem almoskomment nr 23 (50) mield sopâmuš 27 artikkâl váátá positiivlijd eromâštooimâid ucceeblohon 

kullee ulmui kulttuurvuoigâdvuođâi suoijâlmân. Olmoošvuoigâdvuođâkomitea lii meridâm, ete siiviil- já pooliitláid 

vuoigâdvuođáid kyeskee almossopâmuš já ton tulkkumvuáválâšvuotâ láá heiviitmist šoŋŋâdâhtooimâi 

vuoigâdvuođâ árvuštâlmân (loho 5, Human Rights Committee 1994).  

 

2.2. Šoŋŋâdâhnubástus kuávdášliih vaiguttâsah algâaalmug sämmiláid 

 

Šoŋŋâdâhnubástus negatiivliih vaiguttâsah algâaalmugáid, sii kulttuuráid já sajadâhân láá tubdâstum Paariis 

šoŋŋâdâhsopâmušâst sehe almugijkoskâsij olmoošvuoigâdvuođâorgaanij miärádâsâin já avžuuttâsâin (Boyle 

2018; Human Rights Committee, 3624/2019, Office of the High Commissioner for Human Rights 2015). 

Algâaalmugij tááhust šoŋŋâdâhnubástus vuoigâlâšvuotân já šoŋŋâdâhnubástusân vuáhádumán vaigutteh 

kolonialism ärbi, algâaalmugkulttuurij šoddâm uhke vuálá, luánduláppu sehe siärvusij eellimpirrâsij uccom. 

Algâaalmugij tááhust šoŋŋâdâhnubástus negatiivlij vaiguttâsâi já taid lahtojeijee vuáhádumetooimâi juáhásem 

lii kuávdášlâš vuoigâlâšvuođâkoččâmuš. Algâaalmugij gloobaal uási šaddovisteluoštuin lii ucce, mutâ 

šoŋŋâdâhnubástus áštá gloobaal tääsist algâaalmugij kulttuur jotkuuvâšvuođâ já puátteevuođâ (United Nations 

2023).  

 

Taan lasseen šoŋŋâdâhnubástus coggâm- já vuáhádumetooimah, tegu ruánáá energian sirdum, pyehtih 

tovâttiđ algâaalmugij ärbivuáválij aassâm- já navdâšemkuávlui káržum já kištottâllee eennâmkevttim lasanem 

sehe kumulatiivlijd ohtsâšvaiguttâsâid oovtâst eres eennâmkevttimhamijguin, tegu vyevdituáloin já turismáin. 

Suogârdâlmân puátih talle vuáhádume já vuoigâlâšvuođâ rääjih – mon ennuv puáhtá vuáháduđ ovdil ko kulttuur 

já ton eromâšvuotâ lappuv. Taam koččâmuš láá suogârdâllâm sämmilij uásild SAAMI-tutkâmhaavâst 

(Näkkäläjärvi ji. 2020).  

 

Sämmiliih láá eromâš háváduvááh šoŋŋâdâhnubástus negatiivláid vaiguttâssáid. Háváduvâšvuotâ lii eereeb 

iärrás sämikulttuur uhkevuálásii sajaduv, aalmug uccevuođâ sehe kulttuur já ärbivuáválij iäláttâsâi 

luándučonâlâsvuođâ puáđus (Jaakkola ji. 2018).  Šoŋŋâdâhnubástus lii tutkâmpuátusij mield vaiguttâm 

merhâšitteht sämmilij päikkikuávlu luándun sehe šoŋŋâtiilijd já táágubeht sämikulttuurân, kielân já iäláttâssáid. 

Pirâstiilij nubástuudijn iäláttâsah, luándukevttim já meiddei kielâ kalgeh vuáháduđ nubástussáid.  

Šoŋŋâdâhnubástusân vuáhádum lii uásild kulttuurlâš nubástusproosees, mast kulttuur vuáháduvá 

eellimpirrâsist tábáhtuvvee nubástussáid. Vijđásub kejâstâh šoŋŋâdâhnubástus aaicâdmist já 

šoŋŋâdâhnubástus vaiguttâsâin sämikulttuurân já sämmilij puátteevuotân lii tohhum SAAMI-haavâst. 

(Näkkäläjärvi ji. 2022).  Tutkâmuštiätu šoŋŋâdâhnubástus vaiguttâsâin sämikulttuurân sehe sämmilij 

päikkikuávlu tiilijd já luándun lassaan ubâ ääigi, mutâ háástus lii uážžuđ tutkâmpuátusij tiätuvuáđu 

šoŋŋâdâhpolitiik já konkreetlij šoŋŋâdâhtooimâi uássin. Šoŋŋâdâhpolitiikân lahtojeh jieškote-uvlágán 

siärvádâhliih intresseh, já hástusin lii kavnâđ čuávdusijd tiilijd, main toh šaddeh ruossâlâs tutkâmpuátusijguin já 

algâaalmugvuoigâdvuođâiguin. Taat kieđâvuššoo tärhibeht lovvoost 3.  

 

Suomâ sämmilij tiervâsvuođâst ij lah lemin ääigitásásâš já luávdee empiirlâš tutkâmuštiätu (vrd. Jaakkola ji. 

2018). Lii aggâ nabdeđ, ete šoŋŋâdâhnubástus njuolgâ tiervâsvuotâvaiguttâsah, šooŋâ robdâalmonij já 

eromâšávt paahâi lasanem, láá sämmilijn siämmáásullâsiih ko válduaalmugist, veikâ vaiguttâsah iä lah tutkum 

sämmilijn (Jaakkola ji. 2018). Robdâliegâsvuođâtileh lasetteh puácuvuođâ meerhâid já jamâlâšvuođâ 

eromâšávt vuorâsijn, párnáin já kroonisijd váimu- já kepispuácuvuođâid pyeccee ulmuin. Jis šoŋŋâdâhnubástus 

coggâm ij luhostuu, taah tiervâsvuotâvaiguttâsah lasaneh čyeti-ive loopâkeččin. Háittuvaiguttâsâid puáhtá 

kepidiđ rahttâtmáin pirrâs já šoŋŋâtiilij nubástusân. Taažâ já Ruotâ sämikuávluin tohhum tutkâmušâi mield 

šoŋŋâdâhnubástus toovvât epinjuolgâ tiervâsvuotâvaiguttâsâid sämmiláid lasseetmáin puácuvuođâi 

riskâtahheid. Ärbivuáválij iäláttâsâi sajaduv já kannattem hiäjunem toovvât negatiivlijd 

mielâtiervâsvuođâvaiguttâsâid (Furberg 2016; Kaiser ji. 2015; Stoor ji. 2015; Willox ji. 2015). Eellimvyevi 

nubástus, sirdum meddâl ärbivuáválijn sämi-iäláttâsâin já säämi purrâmušvááljust lasetteh 

eellimtäsipuácuvuođâi riiskâid (Jaakkola ji. 2018). Tutkâmušâi mield šoŋŋâtiilij nubástusah láá lasettâm 

pärttiriiskâid ärbivuáválijn iäláttâsâin eromâšávt muottiis ääigi já algâčoovčâ ääigi  (Näkkäläjärvi ji. 2020). 

Vuoigâlâš šoŋŋâdâhpolitiik kalga huámášiđ já coggâđ meiddei negatiivlijd tiervâsvuođâ- já 

pyereestvaijeemvaiguttâsâid, ko pyereestvaijeem lahtoo vuáđuvuoigâdvuođâi olášumán.   

 

Šoŋŋâdâhnubástus já ärbivuáválij iäláttâsâi šoddâm váddásubbon pyehtih lasettiđ sämmilij meddâlvarrim 

päikkikuávlust, mast láá vijđes vaiguttâsah sämmilij sajadâhân já šoŋŋâdâhnubástusân vuáhádumán. Sämmilij 

vuoigâdvuođah, tegu vuoigâdvuotâ sämikielâláid palvâlussáid sehe Sämitige já nuorttâlij sijdâčuákkim 

toimâmmáhđulâšvuođah, láá kuávlulávt räijejum sämmilij päikkikuávlun já nuorttâlij sijdâčuákkim uásild 

nuorttâlâškuávlun. Lii tehálâš huámášiđ kumulatiivlijd vaiguttâsâid sehe historjálii äärbi šoŋŋâdâhpolitiik 

vuoigâlâšvuođâvaiguttâsâid suogârdâldijn.  

 

Tiätuloová 1. Šoŋŋâdâhnubástus já šoŋŋâdâhpolitiik vaiguttâsah sämikulttuurân: vuolgâsajeh já vaiguttâsâi 

tääsih.  

 

 

 

3.  SOSIOKULTTUURLÂŠ VUOIGÂLÂŠVUOTÂ  

 

Vuoigâlâšvuotâ tuávádâhhân lii maŋgâmerhâšeijee, koskâvuođâlâš já kontekstuaallâš, ko sierâ juávhoid 

vuoigâlâšvuotâ puáhtá merhâšiđ eres aašijd já tom puáhtá tarkkuđ sierâ keččâmkuávluin. Šoŋŋâdâhpolitiik 

vuoigâlâšvuođâ ooláádmudoh já vuáđu- já olmoošvuoigâdvuođâooláádmudoh láá oovdânpuohtum tärhibeht 

Šoŋŋâdâhpolitiik vuoigâlâšvuotâ -haavâ loppâraportist (Kivimaa ji. 2023). 

 

Suomâ aalmuglii tääsist vuoigâlâšvuotâ árvuštâlloo vuáđulaavâ (731/1999) vuáđu- já 

olmoošvuoigâdvuođânjuolgâdusâi vuáđuld, moid kulá sämmilij vuoigâdvuotâ jieijâs kulttuurân (17 §), 

ovdâsvástádâs pirrâsist (20 §), almolii vääldi vuáđuvuoigâdvuođâi turvimkenigâsvuotâ (22 §) sehe 

vuoigâdvuotâ sosiaaltoorvon, áigápuátun, olgooštmettumvuotân já omâdâhân (6–19 §) sehe sämmilij 

vuoigâdvuotâ kulttuurjiešhaaldâšmân (121 §). Lasseen sämmilij uásálistemvuoigâdvuođah asâttuvvojeh 

sämitiggelavváin sehe eromâšlavâiguin. Taiguin haldâšeh vuoigâlâšvuođâ Suomâst, já eromâšávt majemui 

 

1) Vuolgâsaijeen historjálâš ärbi. Sämikulttuur já -kielah láá uhkevuálásiih staatâi assimilaatio- já 
siärvádâhlij nubástusprosesij keežild, já sämikulttuur máhđulâšvuođah vuáháduđ kilelis vuovvijn láá 
aštum. 

2) Arktâsâš kuávlu lieggân jotelubbooht ko eres maailm kuávluh. Sämmilij iäláttâsah já kulttuur láá 
šoddâm arktâsijn tiilijn. Šoŋŋâdâhnubástusân vuáhádume puáhtá uáiniđ sämmiláid kulttuurlâš 
nubástusprosesin. 

3) Šoŋŋâdâhnubástus coggâmân já vuáhádumán viggee monâttâlmij negatiivliih vaiguttâsah: 
pieggâvyeimihuksim, uđđâ ruukih sehe pirâsresursij sirdem meddâl sämisiärvus kiävtust vaigutteh 
njuolgist, epinjuolgâ tâi koskâlávt sämikulttuur eellimtiilijd já vuáhádummáhđulâšvuođáid.  

4) Riävtálâš sajadâh já resurseh. Sämisiärvusij máhđulâšvuođah uásálistiđ šoŋŋâdâhpolitiikân já 
toohâđ jieijâs, vaigutteijee sämikulttuurân vuáđuduvvee šoŋŋâdâhpolitiik já kulttuurlijd vuovijd 
vuáháduđ šoŋŋâdâhnubástusân. 

aaigij vuoigâlâšvuođâsavâstâlmân láá pajanâm meiddei gloobaal já suhâpuolvâst nuubán sirdâšuvvee 

ovdâsvástádâs oles eennâmpáálu já olmooškode puátteevuođâst luánduláápu já šoŋŋâdâhnubástus kuávdoo. 

Taah fáádáh kieđâvuššojeh tärhibeht tavlustuvâst 2. 

 

Algâaalmugeh feerejeh šoŋŋâdâhtooimâi já šoŋŋâdâhpolitiik čuávumuššân maaŋgâid sosiokulttuurlijd 

vuoigâlâšvuođâvaiguttâsâid. Taid kuleh vijđes siärvádâhliih já kulttuurliih vaiguttâsah tegu pirrâsân, 

purrâmušpyevtitmân, huksiimân, ekonomian sehe energiapyevtitmân já -kevttimân čyeccee vaiguttâsah sehe 

sierâlágán vuoigâlâšvuođâ äddejumeh. Šoŋŋâdâhpolitiik vuoigâlâšvuotân lahtojeh tehálávt koččâmušah nuáđi 

já hiäđui jyehimist, adai moh uásipeelijd kyeddih stuárráámuu nuáđi šoŋŋâdâhtooimâin, mondiet já maht nuáđi 

puáhtá coggâđ já tassiđ. Nuáđijyehimkoččâmušah puátih koččâmušân eromâšávt infrastruktuurhaavâid 

suogârdâldijn, moh tuárjuh šoŋŋâdâhnubástus coggâm já fossiillijn puáldámušâin luoppâm.   

 

Šoŋŋâdâhpolitiik sosiokulttuurlii vuoigâlâšvuođâst láá maaŋgâ sierâ tääsi ain páihálii tääsist gloobaal táásán. 

Páihálâš tääsi čuujoot siärvus eellimpirrâsân, kuávlulâš tääsi eennâmkoodán tâi ovdâmerkkân sämmilij 

päikkikuávlun, aalmuglâš Suomân, paijeelaalmuglâš tave-enâmáid, EU:ân, arktâsâš já Barents kuávlun, já 

gloobaal čuujoot oles eennâmpáálu táásán já OA miärádâssáid. Ohtâ tääsi puávtáččij leđe aalmugijkoskâsâš 

sämikuávlu, moos kuleh Suomâ, Taažâ já Ruotâ taveuásih sehe Kuáládâhnjaargâ kuávlu Ruošâst, mutâ taan 

tääsist iä tääl toovâ šoŋŋâdâhpoolitlijd miärádâsâid. Tile puáhtá muttuđ, jis kuhháá valmâštâllum tave-

eennâmlâš sämisopâmuš ratifisistoo. Tave-eennâmlii sämisopâmuš mittomeerrin lii harmonisistiđ sämmiláid 

kyeskee lahâasâttem. Sierâ taasijn sosiokulttuurlâš vuoigâlâšvuotâ tárkkoo sierâ vuovvijn, gloobaal tääsist 

huolâttuvvoo oles eennâmpáálu puátteevuođâst, ko vist aalmuglii tääsist viekkejuvvoo gloobaal ovdâsvástádâs 

já suhâpuolvâst nuubán sirdâšume koskâvuotâ aalmugláid hiäđoid.  

 

Sämitiggeest, nuorttâlij sijdâčuákkimist já sämmilii šoŋŋâdâhrääđist lii kuávdášlâš rooli sämikulttuur miäldásij 

šoŋŋâdâhtooimâi miäruštâlmist. Sämikulttuur miäldásij já kilelis šoŋŋâdâhtooimâi miäruštâlmist lii tehálâš turviđ 

sosiokulttuurlii vuoigâlâšvuođâ vuáđu- já olmoošvuoigâdvuođâkenigâsvuođâi olášuttem lasseen.  

 

Sämikulttuur tááhust sosiokulttuurlii vuoigâlâšvuođâ olášume Suomâst šoŋŋâdâhtooimâin puáhtá miäruštâllâđ 

hamâšuđ ei. čuávvoo uásitahhein: 

   

- sämmilii kulttuurhäämi já eellimvyevi vuáhádum já siäilum, 

- ärbivuáválii tiäđu, luándukoskâvuođâ já sämikielâ siäilum turvim, 

- šoŋŋâdâhnubástus vaiguttâsâi coggâm sämmilij päikkikuávlust já jo tábáhtum hááitui coggâm, 

- sämikulttuur miäldásij šoŋŋâdâhtooimâi resursistem já olášuttem, 

- jo tábáhtum kulttuurlij, kielâlij, pirrâslij já eennâmkevttimân lahtojeijee nubástusâi huámášem 

šoŋŋâdâhtooimâin adai kumulatiivlij vaiguttâsâi tubdâm šoŋŋâdâhtooimâin, nuáđijyehimist já 

puáráttâsâin, 

- sämikulttuur táárbui tubdâm já olášuttem šoŋŋâdâhtooimâin sehe vaigutteijee uásálâšvuotâ 

sämmiláid kyeskee šoŋŋâdâhtooimâi valmâštâlmân, vaiguttâsâi árvuštâlmân já čuávumân, 

- tutkum tiätun já ärbivuáválâš tiätun vuáđuduvvee miärádâstoohâm šoŋŋâdâhpooliitlijn 

miärádâsâin. 

 

Väldikulttuur já lahâasâtteijee keččâmkuávlust vuoigâlâžžân feerejum laahâ puáhtá tuotâvuođâst tovâttiđ 

feerejum ráhtuslii olgoštem. Sämmiliih láá annaam ovdâmerkkân ärbivuáválijd sämi-iäláttâsâid stivrejeijee 

laavâid olgošteijen, ko tain iä maainâš iäge turvii sämmilij vuoigâdvuođâ jieijâs kulttuurân (kei. Näkkäläjärvi ji. 

2020). Ko lahâasâttem ij huámmáš sämikulttuur, vaarrân lii, ete lahâasâttem já tom olášuttee haaldâtliih 

miärádâsah oovtnálásitteh iäláttâsâid iäge kulttuurliih ooláádmudoh huámmášuu.  

 

 

4. ŠOŊŊÂDÂHPOLITIIK JÁ SÄMIKULTTUUR 

 

Šoŋŋâdâhlaavâ ohtân mittomeerrin lii visásmittiđ šoŋŋâdâhtooimâi vuoigâlâšvuođâ sehe turviđ pelestis sämmilij 

hinnáid paijeentoollâđ já ovdediđ jieijâs kielâ já kulttuur (Šoŋŋâdâhlaahâ 432/2022 2 §). Taat meerhâš tom, ete 

sämmilij uásálistemvuoigâdvuotâ šoŋŋâdâhpolitiikân torvejuvvoo já šoŋŋâdâhtooimâi vuoigâlâšvuotâ 

árvuštâlloo sämikulttuur keččâmkuávlust. Šoŋŋâdâhlaahâ lii puáhtám sämmilij tááhust kyehti merhâšittee 

vuoigâlâšvuođâ lasetteijee ooláádmudo, ko šoŋŋâdâhtooimâi monâttâllâmvuovij vuoigâlâšvuotâ ovdán, já laahâ 

lasseet sämmilij uásálistemmáhđulâšvuođâid šoŋŋâdâhtoimáid sehe sämitige uásálistemvuoigâdvuođâi já 

vuáđudum sämmilii šoŋŋâdâhrääđi vuáđuld. Šoŋŋâdâhrááđán väljejuvvojeh tieđâsiärvus ovdâsteijeeh sehe 

sämmilii ärbivuáválii tiäđu haldâšeijeeh (Šoŋŋâdâhlaahâ 432/2022 21 §). Šoŋŋâdâhrääđi tehálumos pargo lii 

pyevtittiđ tiätuvuáđu šoŋŋâdâhpolitiik toorjân sehe árvuštâllâđ šoŋŋâdâhtooimâi vaiguttâsâid sämikulttuurân. 

Sämmilâš šoŋŋâdâhrääđi lii uáli áinoošlajâsâš orgaan, ko ton pargoost ovtâstuvvâv sämmilâš ärbivuáválâš tiätu 

sehe akateemlâš tiätu, já tast láá máhđulâšvuođah toimâđ gloobaal pälgisčäitten Paris šoŋŋâdâhsopâmuš já 

almugijkoskâsij algâaalmugáid kyeskee olmoošvuoigâdvuođâkenigâsvuođâi oovdedmân šoŋŋâdâhtooimâin. 

 

Ive 2023 tooimâs algâtteijee sämmilâš šoŋŋâdâhrääđi puáhtá pyehtiđ mávsulii tiäđu já toimâiävtuttâsâid 

šoŋŋâdâhpolitiik oovdedmân já lääččiđ hinnáid toos, ete šoŋŋâdâhtooimah láá vuoigâliih, jis ton paargon 

adeluvvojeh tuárvi resurseh já máhđulâšvuođah toimâđ. Sämmilii šoŋŋâdâhrääđi pargoid kuleh asâttâs mield 

meiddei šoŋŋâdâhtooimâi vuoigâlâšvuođâkoččâmušâi árvuštâllâm sämikulttuur keččâmkuávlust (435/2023 1 § 

mom. 4), mii máhđulist tubdâsteijee vuoigâlâšvuođâ huámášem ain vijđásubbooht šoŋŋâdâhtooimâin. 

Šoŋŋâdâhlaavâ uđâsmittem pyehtim vaiguttâsah vuávámvuáhádâhân já vuoigâlâšvuotân láá kieđâvuššum 

vijđásubbooht Šoŋŋâdâhpolitiik vuoigâlâšvuotâ -haavâ loppâraportist (Kivimaa ji. 2023).  

 

Šoŋŋâdâhlaahâ (432/2022) aasât mittomeerijd Suomâ šoŋŋâdâhpolitiik vuáváámân já čuávumân (1 §). 

Konkreetliih tooimah šoŋŋâdâhlaavâ olášutmân asâttuvvojeh sierânâslavâiguin, šoŋŋâdâhlaavâ miäldásijn 

ohjelmijguin já vuávámijguin sehe budjetarvâlusmonâttâlmáin. Šoŋŋâdâhlaavâ mittomeerij olášume váátá 

merhâšittee tooimâid Suomâ siärváduv sierâ sektorijn. Kuávdášlij šoŋŋâdâhmittomeerij já -tooimâi juksâm já 

vaiguttâsah láá árvuštâllum tavlustuvâst 1, mast láá tárkkojum olášuttem máhđuliih vuoigâlâšvuođâvaiguttâsah 

sämmiláid sehe identifisistum ovdedemtáárbuh šoŋŋâdâhtooimâi vuoigâlâšvuođâ oovdedmân já 

šoŋŋâdâhnubástusân vuáhádumán. Vaiguttâsah láá šlajâttâllum njuolgâ, epinjuolgâ já koskâlâš vaiguttâssân. 

Šoŋŋâdâhpolitiik mittomeerij olášum vaiguttâsâid lii tehálâš suogârdâllâđ jo muuneeld, vâi jo 

valmâštâllâmmuddoost puáhtá tubdâđ máhđulijd vuoigâlâšvuođâvaiguttâsâid já huámášiđ sierâ vuáđu- já 

olmoošvuoigâdvuođâkeččâmkuávluid olesváldálávt. Šoŋŋâdâhtooimâi vuáváámist sierâ vuáđu- já 

olmoošvuoigâdvuođâid puáhtá ferttiđ árvuštâllâđ já pieijâđ koskâvuotân nubijdiskuin (kei. loho 5). Siämmáá 

tooimâst pyehtih leđe sehe positiivliih já negatiivliih vaiguttâsah, já nube tááhust tooimâi vaiguttâs puáhtá leđe 

negatiivlâš uánihis äigikooskâst, mutâ ovdâmerkkân teknologia ovdánem mield vaiguttâsah pyehtih muttuđ 

kuhes äigikooskâst positiivlâžžân. Vaiguttâsâid lii tehálâš tubdâđ, vâi taid puáhtá rahttâttâđ resursistmáin já 

sirdummudo čuávdusijguin sehe huámášiđ sierâlágán kuávlulijd tiilijd.   

 

Sämmilij päikkikuávlust jotolâhvuáhádâh vuáđuduvá vyeligis aalmugmere, kuhes maađhij, ärbivuáválij iäláttâsâi 

já piäđgui aassâm tiet tääl nanosávt priivaat autovyeijimân. Tegu tavlustâh 1 čáittá, ete keeppidmáin jotoluv 

šaddovisteluoštuid puáhtá coggâđ šoŋŋâdâhnubástus negatiivlijd vaiguttâsâid sämikulttuurân, mutâ 

päikkikuávlu luoštui kepidem váátá jotoluv šleđgâlâžžân toohâm, meccifiävrui puáldámušâi pirâsustevlâšvuođâ 

ovdánem sehe uđđâlágán fievridemvuáháduvâid tuárispele kyláin kieldâkuávdái palvâlussáid.  

 
Statârääđi (2022) raportist aalmuglii vuáhádumvuáváámist ihán 2030 iävtutteh čielgâdemnáál sämmilii 

šoŋŋâdâhnubástus vuáhádumohjelm rähtim. Vuáváámist ličij tehálâš pyehtiđ oovdân šoŋŋâdâhnubástus jo 

aiccum já munedum vaiguttâsâid sämikulttuurân, sämi-iäláttâssáid, sämmilij päikkikuávlun sehe sämisiärvusân 

já árvuštâllâđ šoŋŋâdâhvuoigâlâšvuođâ olášume sämmilij tááhust sehe toohâđ iävtuttâsâid čuávumist já 

tutkâmtáárbuin. Vâi vuávám puávtáččij leđe vaigutteijee, tot kolgâččij vuáđuduđ tutkum tiätun sehe iävtuttiđ 

konkreetlijd tooimâid sämikulttuur vuáhádum tuárjumân. Vuáhádumvuávám rähtim puávtáččij leđe luándulávt 

sämmilii šoŋŋâdâhrääđi pargo. Vuáhádumvuávám rähtim váátá resursijd sehe tiätuvuáđu peividem, ko 

vijđásumos čielgâdâs šoŋŋâdâhnubástus vaiguttâsâin Suomâ sämikulttuurân lii kuoskâm áigádâhân 1960–

2019 (Näkkäläjärvi je. 2020). 

Tavlustâh 1. Šoŋŋâdâhpolitiik kuávdášliih mittomereh, vaiguttâsah já ovdedemtáárbuh sämikulttuur já vuoigâlâšvuođâ keččâmkuávlust. 

 

Olášuttem máhđuliih vaiguttâsah sämikulttuurân 

Ovdedemtáárbuh 

vuoigâlâšvuođâ 

oovdedmân sämmilij 

tááhust 

Njuolgâ vaiguttâsah Epinjuolgâ vaiguttâsah Koskâliih vaiguttâsah  

A
lm

o
li

ih
 v

a
ig

u
tt

â
s

a
h

 

Ulmuu toimâm 

tovâtteijee 

šaddovisteluoštui 

kepidem 

Njuolgâ positiivlâš 

vaiguttâs cagga 

šoŋŋâdâhnubástus 

negatiivlijd 

vaiguttâsâid. 

Kištottellee eennâmkevttim 

lasanem máhđulii 

pieggâvyeimihuksim mield. 

Šleđgâlistum vaattâm 

ruukimineraalij uuccâm já 

máhđulij ruukij vuáđudem. 

Koloi stuárrum, 

investistemtáárbuh, 

ärbivuáválij iäláttâsâi 

hárjuttem šoddâm 

váddásubbon. 

Piäivášenergia 

ávhástâllâm ovdedem 

västidiđ sämmilij 

päikkikuávlust tiilijd.  

   

 Jotoluv 

šaddovistekaa-

suluoštui 

kepidem 

Njuolgâ positiivlâš 

vaiguttâs, cagga 

šoŋŋâdâhnubástus 

negatiivlijd 

vaiguttâsâid. 

Jotteem šoddâm 

váddásubbon. 

Ärbivuáválij iäláttâsâi 

hárjuttem tivrom já 

váddásubbon šoddâm.  

Tárbu ovdediđ 

pirâsustevlii 

teknologia/puáldámuš, 

mon puáhtá kevttiđ 

meccitiilijn já mii kiärdá 

šooŋâ mulsâšuddâm 

sehe sämmilij 

päikkikuávlun heivejeijee 

juávkkujotoluv.  

Šoŋŋâdâhriiskâi 

haldâšem 

Njuolgâ positiivlâš 

vaiguttâs. 

Sämikulttuurân já 

eellimpirrâsân čyeccee 

šoŋŋâdâhriiskâi 

tubdâm já haldâšem 

kaavaamist sehe 

suojâlemkuávlui 

tipšom já kevttim 

vuáváámist.  

Šoŋŋâdâhkilleel- 

vuođâ ovdedem 

Kaavam já 

suojâlemkuávlui 

tipšom já kevttim 

vuávám ovdánem. 

Mađhâšem já 

tuurismpalvâlusâi ovdedem 

šoŋŋâdâhkilelin puáhtá 

kepidiđ kištottâllâm 

ärbivuáválijn iäláttâsâiguin.  

 Sämmilij ärbivuáválij 

iäláttâsâi 

šoŋŋâdâhkilleelvuođâ 

ubâlâšárvuštâllâm 

toohâm.  

V
u

á
v

á
m

- 
já

 č
u

á
v
v

u
m

v
u

á
h

á
d

â
h

 

Kuhes já 

koskâkuhes 

äigikooskâ 

šoŋŋâdâhvuávám 

Positiivlâš vaiguttâs já 

máhđulâšvuotâ 

pyerediđ tiätuvuáđu 

sämmilii 

šoŋŋâdâhrääđi já 

sämmilâšinstituutioi 

uásálâšvuođáin já 

lääččiđ tooimâid 

sämikulttuur turviimân.    

Máhđulistiš 

šoŋŋâdâhtooimâi ruttâdem 

ovdedem já sämikulttuur 

huámášem ruttâdmist.  

Almolâš tiäđulâšvuotâ 

šoŋŋâdâhnubástusâst já 

ton ohtâvuođâst 

sämmilij vuoigâdvuođáid 

lassaan.  

Sämitige já nuorttâlij 

sijdâčuákkim 

ohtâsâš/jieijâs 

šoŋŋâdâhvuávám já 

ulmeasâttem.  

Eennâmkevttim- 

sektor 

šoŋŋâdâhvuávám 

   Kaavam stivrim huámášiđ 

šoŋŋâdâhnubástus 

vuoigâlâšvuođâvaiguttâsâid.  

Sierâ 

eennâmkevttimsektorij 

já šoŋŋâdâhnubástus 

ohtsâšvaiguttâsâi 

tubdâm sämikulttuurân 

Kaavam já sämmilij 

päikkikuávlu vyevdilume 

já miestâlumevaiguttâsâi 

negatiivlij vaiguttâsâi 

estim/coggâm/kompensis

tem sämikulttuurân já 

puásuituálun.  

Aalmuglâš 

šoŋŋâdâh-

nubástusân 

vuáhádumvuávám 

Positiivlâš vaiguttâs, 

máhđulist sämmilij 

vuáhádume tuárjoo 

tooimâi ovdedem. 

  Sämmilii 

šoŋŋâdâhnubástus 

vuáhádumvuávám rähtim 

sämmilii 

šoŋŋâdâhrääđist.   

Šoŋŋâdâhpolitiik 

vuávámij olášume 

čuávvum já 

šoŋŋâdâhihe- 

muštâlus 

 

Positiivlâš vaiguttâs, 

olášume čuávvum 

máhđulist 

šoŋŋâdâhpolitiik 

vaiguttâsâi čuávvum 

sämikulttuurân já 

sämmilij 

eellimpirrâsân.  

  Mittárij ovdedem 

šoŋŋâdâhpolitiik 

sämikulttuurvaiguttâsâi 

čuávumân.   

 

Sämmilâšinstituutioi 

jieijâs šoŋŋâdâhtooimâi já 

šoŋŋâdâhluoštui 

čuávvum jieijâs 

ihemuštâlusâstis.  

U
á
s

á
lâ

š
v

u
o

tâ
 

Sämitige já nuorttâlij 

sijdâčuákkim 

uásálistem-

máhđulâšvuođah 

šoŋŋâdâhtoimáid 

Sämmilij 

vaiguttemmáhđulâš-

vuođah 

šoŋŋâdâhpolitiikân 

puáráneh. 

Olášut Suomâ 

almugijkoskâsijd 

kenigâsvuođâid. Váátá 

sämmilâšinstituutioin 

šoŋŋâdâhpolitiik 

Lasseet vuáruvaiguttâs 

já tiäđu virgeomâhái já 

sämmilij kooskân. 

uđđâ 

šoŋŋâdâhlaavâ 

vuáđuld 

äššitubdâmuš.  

Sämmilâš 

šoŋŋâdâhrääđi 

Sämmilij 

vaiguttemmáhđulâš-

vuođah 

šoŋŋâdâhpolitiikân 

puáráneh já 

šoŋŋâdâhpolitiik 

tiätuvuáđu puárrán. 

Olášut Paariis 

šoŋŋâdâhsopâmuš. 

Aalmugijkoskâsâš 

ovdâmerkkâ algâaalmugij 

uásálâšvuođâst 

šoŋŋâdâhpolitiikist. 

Tieđâsiärvus já 

ärbivuáválii tiäđu 

haldâšeijei ohtsâšpargo 

ovdánem. 

Toimâmist kalgeh leđe 

tuárvi resurseh já tievâs 

hiäŋgáámettumvuotâ, vâi 

pargo puáhtá luhostuđ.  

5. KUÁVDÁŠLIIH ŠOŊŊÂDÂHTOOIMÂI VUOIGÂLÂŠVUOĐÂTÁBÁHTUSAH SÄMMILIJ 

TÁÁHUST 

 

Šoŋŋâdâhvuoigâlâšvuotâ lii uáli maŋgâooláádlâš já -tááság tuávádâh, já sämikulttuur tááhust suogârdâlmân 

puátá tot, maht sierâ vuoigâlâšvuođâäddejumeh árvuštâllojeh sämikulttuur koskâvuođâst. Toos lahtoo meiddei 

gloobaal vuoigâlâšvuotâ, adai oles eennâmpáálu puátteevuotâ nubástuvvee šoŋŋâduvâst, sehe suhâpuolvâst 

nuubán sirdâšume, puáttee suhâpuolvâi vuoigâdvuotâ elimân, pirrâsân já kulttuurân, sehe hiäđui já nuáđi 

vuoigâlâš jyehim (Newell ji. 2021). Aalmugkuudij gloobaal ovdâsvástádâs, nuáđijyehim já resurseh 

koskâvuođâst aalmuglâš hiätun suogârdâllojeh staatâi já kuávlui tääsist EU-tääsi šoŋŋâdâhtooimâin. Siärvuslii 

tääsist suogârdâlmân puátá gloobaal já aalmuglii hiäđu koskâvuotâ páihálâš kulttuurlâš já iäláttâslâš tárboid, 

sierâ vuoigâlâšvuođâäddejuumij teivâdem já nuáđijyehim.  

 

Šoŋŋâdâhtooimâin pyehtih leđe meiddei raajijd rasteldittee vaiguttâsah sämmiláid ovdâmerkkân tiilijn, main 

vuávájeh pieggâvyeimihuksim räjikuávlun tâi sullâsijd ruánáá energia haavâid. Nuuvt kočodum Espoo sopâmuš 

raajijd rasteldittee pirâsvaiguttâsâi árvuštâlmist váátá, ete ránnjástaatah kalgeh pyehtiđ uásálistiđ kaavam- já 

huksimhaavâi pirâsvaiguttâsâi árvuštâlmân (YVA) sehe vuávámij já ohjelmij pirâsvaiguttâsâi árvuštâlmân 

(SOVA), jis haavâ vaiguttâsah oleh tai staatâi kuávlun (Espoo sopâmuš 67/1997). Taan ohtâvuođâst kalga 

meiddei čielgâdiđ máhđulijd vaiguttâsâid sämikulttuurân sehe kuullâđ ton staatâ sämisiärvus. Suomâst 

sämisiärvus já sämmilijd uásipeelijd kullii, ko Taažâ Lebesby já Tiänu kieldáid vuávájii Davvi-

pieggâvyeimiruustig, mast liččii lamaš vaiguttâsah Ucjuuvâ kuávlun. Suomâ peln haavâ olášume vaađâi 

vyeimilinjá rähtim. Haahâ lii lamaš joođoost ive 2017 rääjist já ucâmušah uđâsmittojii ive 2022. Lope 

pieggâvyeimiruustig já vyeimilinjá rähtimân ij lah vala mieđettum. Sämmiliih Taažâ já Suomâ peln láá 

vuástálistám haavâ negatiivlijd enâdâh- já puásuituáluvaiguttâsâi tiet. Hahâtuáimeeh láá annaam haavâ 

velttidmettumin šoŋŋâdâhnubástus negatiivlij vaiguttâsâi coggâmân (Pirâsministeriö 2017, NVE 2023).  

 

Sämmilij päikkikuávlust sirdum ruánáá energian já nuáđijyehim láá uáli äigikyevdileh. Taažâ alemus riehti adelij 

miärádâsâid ive 2021 puásuisämmilâšsiärvusij toohâm vaiduid Fosen Vind pieggâvyeimiruustig huksimist 

Ruándim kuávlu máddááoosijn. Rustigist láá suullân 150 pieggâmillod. Alemus riehti meridij, ete 

pieggâvyeimihuksim rikoi sämmilij kulttuurlijd vuoigâdvuođâid, eromâšávt puásuituáluvuoigâdvuođâid, moh láá 

tähidum siiviil- já pooliitláid vuoigâdvuođáid kyeskee almossopâmušâst. Finnodâh tyemmejui suullân 

miljovnpele euro vaahâgsajanmááksun. Alemuu rievti miärádâs ij lah olášuttum. Sämmiliih láá ornim oovtâst 

pirâs- já olmoošvuoigâdvuođâornijdumijguin mielâčáittusijd Oslost já miätá Taažâ kuovâ-njuhčâmáánust 2023 

huáputtiđ alemuu rievti miärádâs olášuttem. Fosen Vind já Taažâ staatâ iä lah mietimielâliih pieđgiđ puoh teikâ 

ubâ uásigin pieggâvyeimiohtâduvâin, puásuituálleehkis väätih aainâs-uv uási pieđgimnáál (Fjellheim 2022).  

 

Sämitigge, Taažâ staatâ já vaiduu toohâm puásuituálleeh láá ráđádâllâm vuovijn olášuttiđ miärádâs, mutâ 

čuávdus ij lah kavnum. Pieggâvyeimi lii ruánáá sirdum uási, mutâ Taažâ alemuu rievti mield 

pieggâvyeimihuksim ij uážu luávkkáđ sämmilij vuáđu- já olmoošvuoigâdvuođâid. Sullâsiih 

šoŋŋâdâhriehtijotemeh pyehtih šoddâđ táválubbon, jis aalmugliih monâttâlmeh, vaiguttâsárvuštâlmeh já 

sosiokulttuurlâš vuoigâlâšvuotâ iä torvejuu haavâin aalgâ rääjist. Fosen Vind tábáhtus čáittá, ete 

šoŋŋâdâhtooimâin kalga árvuštâllâđ almugijkoskâsij olmoošvuoigâdvuotâsopâmušâi kenigâsvuođâid, veikâ 

sopâmušah jiejah iä kieđâvuškin šoŋŋâdâhnubástus. Suomâ sämmilij päikkikuávlust láá kulmâ 

pieggâvyeimiohtâduv Iänuduv Kietâruottâsist. Vuáváámeh uđđâ pieggâvyeimiohtâduvváid iä lah tääl, mutâ 

potentiaallijd pieggâvyeimikuávluid čielgâdeh eidu tääl sämmilij päikkikuávlu kieldâin. Meccihaldâttâs 

luánduriggodâhvuávám mield pieggâvyeimihaavâid iä aalgât äigipaajeest 2022–2027 sämmilij päikkikuávlust 

(Meccihaldâttâs 2022). 

 

Almugijkoskâsii olmoošvuoigâdvuođâvuáválâšvuođâst šoŋŋâdâhnubástus láá kieđâvušškuáttám vijđáht 

meiddei olmoošvuoigâdvuođâkoččâmuššân. OA olmoošvuoigâdvuođâkomitea meridij ive 2022 siiviil- já 

pooliitlâš vuoigâdvuođáid kyeskee almossopâmuš olášutmân kyeskee ohtâgâsvaidust, ete Australia ij lah 

áppádâm suojâliđ Torres čuálmi suollui algâaalmugsiärvus šoŋŋâdâhnubástus háitulijn vaiguttâsâin. Tánávt 

Australia lii rikkom siiviil- já pooliitlâš vuoigâdvuođáid kyeskee almugijkoskâsii almossopâmuš já 

algâaalmugsiärvus vuoigâdvuođâ navdâšiđ kulttuurstis “mielâváldálii siähánemttáá” sii priivaatelimân, perrui já 

pááikán (almossopâmuš 17 já 26 artikkâl). Staatâ kenigittui sajanmäksiđ väideid sii feerim hááitu, mutâ 

sajanmäksim tääsi ij miäruštâllum. Sajanmäksim já máhđulâš puáráttâs pääcciv Australia staatâ 

ovdâsvástádâssân, jis tot áigu čuávvuđ komitea miärádâs. Komitea meridij, ete almossopâmuš vuáđuld 

tarbâšuvvojeh já jotelis aalmugliih já almugijkoskâsiih tooimah šoŋŋâdâhnubástus vaiguttâsâi lááivudmân, ko 

mudoi tot puáhtá luávkkáđ vuoigâdvuođâ elimân (Human Rights Committee 2022). Miärádâs tikkád uđđâ kiäinu 

uđđâ šoŋŋâdâhriehtijotemáid já riehtiprosesáid maailmvijđosávt.  

 

Tiätuloová 2. OA olmoošvuoigâdvuođâkomitea Torresčuálmi suollui algâaalmugsiärvus toohâm vaiduu 

miärádâs vaiguttâsâi árvuštâllâm algâaalmugij vuoigâdvuođâi keččâmkuávlust. 

 

 

Miärádâsâst puáhtá tulkkuđ leđe kulmâ válduviestâ šoŋŋâdâhvuoigâlâšvuođâ olášumán: 

 

1. Algâaalmugijn lii vuoigâdvuotâ suoijâlmân šoŋŋâdâhnubástus vuástá, já táálááh 
olmoošvuoigâdvuođâniävuh fäälih riehtisyeje šoŋŋâdâhnubástus negatiivlijd 
vaiguttâsâid vuástá.  
 

2. Staatah, moh iä suojâl lahâkevttimváldásis kullee ulmuid šoŋŋâdâhnubástus háitulijn 
vaiguttâsâin, pyehtih luávkkáđ sii olmoošvuoigâdvuođâid almugijkoskâsii rievti 
vuáđuld.  

 

3. Algâaalmugij ovtâskâs ulmuuh já siärvuseh pyehtih vaattâđ vijđásubbooht olmooš- já 
kulttuurvuoigâdvuođâidis olášume šoŋŋâdâhnubástus vuáhádum- já coggâmpargoost 
aalmuglávt sehe almugijkoskâsávt já algâttiđ riehtitábáhtusâid aalmuglávt já toohâđ 
olmoošvuoigâdvuođâvaiduid. 

OA olmoošvuoigâdvuođâkomitea miärádâs tuáijoo uásild kriterijd, moiguin puáhtá árvuštâllâđ šoŋŋâdâhpolitiik 

vaiguttâsâid sämikulttuurân já almugijkoskâsij olmoošvuoigâdvuotâsopâmušâi kenigâsvuođâi olášuttem 

meiddei Suomâst. 

 

Suomâst iä lah lamaš riehtitábáhtusah šoŋŋâdâhnubástus, algâaalmugvuoigâdvuođâi já šoŋŋâdâhnubástusân 

vuáhádume pirrâ. Suomâst pirâsvuáđuvuoigâdvuođâi árvudem koskâvuođâst sämmilij vuáđu- já 

olmoošvuoigâdvuođáid láá puáttám oovdân eromâšávt Tiänu čácáduv luosâ pivdemkiäldus aasâtmist. Tiänu 

čácádâhkuávlust luosâpivdo lii kieldum ive 2021 rääjist. Kiäldus lii jotkum ihán 2023 já tot árvuštâlloo ihásávt. 

Tiänu čácáduv kuálástemkiäldus agâstâlloo kyelinaalij turviimáin já luándu maaŋgâmuáđusâšvuođâ turviimáin, 

moh láá árvuštâllum koskâvuođâst sämmilij vuáđu- já olmoošvuoigâdvuođáid (HE 56/2022). 

Vuáđulahâváljukodde lii árvuštâllâm, ete Tiänu čácáduv luosâpivdo kiäldus lii vuáđulaavâ miäldásâš. Tot lii 

eromâšávt árvuštâllâm vuáđulaavâ 20 § koskâvuođâ sämmilij kulttuurláid vuáđuvuoigâdvuođáid. 

Vuáđulahâváljukode mield luosânaalij tile uážžum kilelis táásán oovded sämikulttuur jotkuuvâšvuođâ (PeVL 

91/2022 vp). Sämitigge ij lah tuárjum luosâ kuálástemkiäldus já lii vaattâm raijiittâsâi čuosâttem eres ko sämmilij 

hárjuttem luosâpiivdon (Sämitigge 2023). Sämitige toohâm iävtuttâs já ton vaiguttâsah iä lah čielgâdum 

haldâttuvâst.   

 

Tiänu čácáduv luosâ kuálástemkiäldus lii merhâšittee ovdâtábáhtus, ko sämmilij vuáđu- já 

olmoošvuoigâdvuođah räijejuvvojeh luosânaalij suojâlem vuáđuld. Konflikt lahtoo epinjuolgâ meiddei 

šoŋŋâdâhnubástusân, ko šoŋŋâdâhnubástus arvâluvvoo vaiguttiđ negatiivlávt kyelinaalijd já oorooš lasettâm 

eereeb iärrás ruoššâluosâ tiettum juuvâst. Alemus riehti lii meiddei linjim, ete sämmiláid kullee já vuáđulaavâ 

suoijim kuálástemvuoigâdvuotâ ij lah raijiimettum, peic meiddei sämmilij kuálástemvuoigâdvuođâ puáhtá raijiđ 

vuáđulaavâ 20 § pirâsvuáđuvuoigâdvuođâ vuáđuld kuárŋookyelinaalij turvim várás (KKO:2022:26). 

Miärádâsâst láá tiäduttâm suhâpuolvâst nuubán sirdâšume keččâmkuávlu, adai veikâ raijiittâsah hiäjudeh 

sämmilij máhđulâšvuođâ paijeentoollâđ kuálástemkulttuur tááláá ääigist, toh turviiččii kuittâg sämmilii 

kuálástemkulttuur siäilum puátteevuođâst. Jis kuálástemkiäldus juátkoo kuhháá, šadda suogârdâlmân, maht 

luosâpiivdon lahtojeijee táiđutiätu sirdoo luándulijn vuovvijn suhâpuolvâst nuubán. Miärádâsâst 

pirâsvuoigâdvuođah láá árvuštâllum merhâšittebin ko sämmilij vuáđu- já olmoošvuoigâdvuođah, mast pyehtih 

leđe vaiguttâsah meiddei árvudijn šoŋŋâdâhtooimâi já -politiik vaiguttâsâid sämmilij vuáđu- já 

olmoošvuoigâdvuođâi olášumán. Pirâsvuáđuvuoigâdvuođáid vuáđuduvvee šoŋŋâdâhtooimâ puávtáččij 

analoglávt árvuštâllâđ tarbâšlâžžân, veikâ tot luávkkááččij sämmilij vuáđu- já olmoošvuoigâdvuođâid.  Sierâ 

vuoigâlâšvuođâkoččâmušâi tubdâm já tai árvuštâllâm munedem lii tehálâš šoŋŋâdâhtooimâi vuáváámist, vâi 

negatiivlijd vuáđu- já olmoošvuoigâdvuođâvaiguttâsâid puáhtá minimistiđ.  

6. ŠOŊŊÂDÂHPOLITIIK VUOIGÂLÂŠVUOĐÂ ÁRVUŠTÂLLÂMKOČČÂMUŠAH SÄMMILIJ 

TÁÁHUST 

 

Šoŋŋâdâhpolitiik vuoigâlâšvuotâ lii šlajâttâllum juáhu- já tubdâsteijee sehe monâttâllâmvuovij vuoigâlâšvuotân. 

Šoŋŋâdâhpaaneel šoŋŋâdâhpolitiik vuoigâlâšvuođâ tarkkuustâllee haahâ lii ráhtám vuoigâlâšvuođâ 

árvuštâlmân árvuštâllâmkoččâmušâid já taid tuárjoo išekoččâmušâid. Árvuštâllâmkoččâmušah láá uáivildum 

ávhástâllâmnáál eromâšávt šoŋŋâdâhpolitiik vuáváámij já ohjelmij rähtimist sehe šoŋŋâdâhpolitiik olášuttem 

tuárjoo haaldâtlijn tooimâin. Sämmilij tááhust haavâst láá vuáijum tubdâsteijee vuoigâlâšvuođâ sehe 

monâttâllâmvuovij vuoigâlâšvuođâ tarkkuustâlmân. Tubdâsteijee vuoigâlâšvuođáin čujottuvvoo vuossâmustáá 

amnâsttemes árvoid já sosiokulttuurláid koččâmuššáid. Tubdâsteijee vuoigâlâšvuođáin huámášuvvojeh eereeb 

iärrás sosiokulttuurliih iäruh já ereslágánvuođâst šaddee eromâš táárbuh já háváduvâšvuođah. Tubdâsteijee 

vuoigâlâšvuođâst huámášuvvojeh táálááh epivuoigâlâšvuođah sehe suhâpuolvâst nuubán sirdâšuvvee 

vaiguttâsah. (Kivimaa ji. 2023). Monâttâllâmvuovij vuoigâlâšvuođâst tiäduttuvvoo Sämitige já nuorttâlij 

sijdâčuákkim sehe sämmilii šoŋŋâdâhrääđi olmâáigásâš, vaigutteijee uásálâšvuotâ šoŋŋâdâhtoimâmist. 

 

Tavlustuvâst 2 láá puohtum oovdân kuávdášliih árvuštâllâmkoččâmušah algâaalmug sämmilij iähtun, moh láá 

oovdânpuohtum Šoŋŋâdâhpolitiik vuoigâlâšvuotâ -haavâst (Kivimaa ji. 2023), já täst tärkkilistum sämmilij já 

sämikulttuur keččâmkuávlust. JV (JO) meerhâš juáhuvuoigâlâšvuođâ, TV (TO) tubdâsteijee já MV (MO) 

monâttâllâmvuovij vuoigâlâšvuođâ. Árvuštâllâmkoččâmušah láá luándustis almolii tääsist, ko šoŋŋâdâhtooimah 

já -politiik tahhojeh sierâ sektorijn já sierâ haldâttuv taasijn – uđđâ šoŋŋâdâhlaavâ mield kieldâtääsist aalmuglii 

tääsi räi. Árvuštâllâmkoččâmušâin kyehti lává eromâš merhâšitteeh sämmilij tááhust já kuoskâv tuše sämmiláid. 

Taah lává monâttâllâmvuovij vuoigâlâšvuođâst pajaneijee koččâmuš MV5 “Lii-uv sämmilij uásálâšvuotâ 

torvejum sijjân kyeskee šoŋŋâdâhpolitiik miärádâstohâmist?” sehe tubdâsteijee vuoigâlâšvuođâ koččâmušâin 

TV3 “Pyereed-uv/hiäjud-uv sämmilij vuáđu- já olmoošvuoigâdvuođâi olášume sehe kulttuur paijeentoollâm já 

ovdedem?”  Eres árvuštâllâmkoččâmušâiguin puáhtá tarkkuustâllâđ vaiguttâsâid vijđásubbooht kuávlulii já 

ovdâmerkkân sierâ sämikulttuur siste leijee juávhui uássin. Sämisiärvusist láá meiddei háváduváá sajaduvâst 

leijee juávhuh, tegu párnááh, nuorah já puáráseh, kiäid kalga tubdâstiđ já árvuštâllâđ vaiguttâsâid sii eellimtiilijd 

(TV2). Sämikulttuur uásild eromâšávt suhâpuolvâst nuubán sirdâšuvvee vaiguttâsâi tubdâm já viggâmuš hááitui 

minimistmân puáttee suhâpuolváid lii hástulâš já maŋgâooláádlâš koččâmuš (MV6). Säämi aalmug uccevuotâ 

taha sämmilijd uáli háváduvâžžân siärvádâhláid já pirrâsláid nubástussáid, já oovtâ suhâpuolvâ feerim 

nubástusah já nubástussáid vuáhádum sirdojeh puáttee suhâpuolváid. Čuávdusij já tooimâi vaiguttâsâid 

kolgâččij áppádiđ munediđ já čielgâdiđ jieškote-uvlágán skenaarioid meiddei sämikulttuur puátteevuotân 

pyeremuu máhđulii tiäđu vuáđuld, vâi áppádep lääččiđ hinnáid sämikulttuurân čyeccee suhâpuolvâst nuubán 

sirdâšuvvee vaiguttâsâi árvuštâlmân. Tave-eennâmlii njunošohtâduv (NCoE) TUNDRA-haavâst láá toohâm 

skenaarioid puásuituálu puátteevuotân nubástuvvee šoŋŋâduvâst (Käyhkö & Hortskotte 2017) já SAAMI-

haavâst láá čielgâdâm sämmilij uáinuid puátteevuođâst nubástuvvee šoŋŋâduvâst (Näkkäläjärvi ji. 2020). 

Tááláá tiileest sämmilij ärbivuáválijd iäláttâsâid stivrejeijee lahâaasâtmist já haldâttuvâst iä lah iävtuttum 

konkreetliih tooimah šoŋŋâdâhnubástusân vuáhádum tuárjumân. Šoŋŋâdâhnubástusân vuáhádum já 

šoŋŋâdâhnubástus coggâm huámášem lahâaasâtmist já toorjâvuáháduvâst váátá merhâšittee nubástusâid, 

mooid kalga rahttâttâđ. SAAMI-haavâst láá kavnâttâm, ete puoh palgâsijn iä lah kiävtustis tuárvi sierâlágán 

iveäigikuáttumeh poccui luándulii raavvâdhaahâm táárbu tuuđâtmân, já iveäigikuáttumij váilum lasseet 

lasepiemmâm táárbu. Palgâsij raajij uđđâsist árvuštâllâm puávtáččij máhđulávt pyehtiđ lase kuáttumresursijd já 

máhđulistiđ kuáttumjuurrâm já šoŋŋâdâhnubástusân vuáhádume (Näkkäläjärvi ji. 2020). Toorjâvuáháduv 

oovdedmáin puávtáččij lääččiđ hinnáid sehe šoŋŋâdâhnubástus coggâmân já toos vuáhádumán. Tutkâmušâi 

mield poccui kuáttum cagga tuodârjolgâdâs ruonâsmem adai vyevdilume já miestâlume sehe oovded 

tuodârjolgâdâs siäilum ávusin sehe vaaigut suonjârdemtäsitiädun já muottuu suddâmliähtun (Cohen ji. 2013, 

Kaarlejärvi ji. 2015, Olofsson ji. 2009). Tutkâmuštiätun já ärbivuáválâš tiätun vuáđuduvvee iäláttâsâi stivrim- já 

toorjâvuáháduv uđâsmittem sáttá lääččiđ pyereeb máhđulâšvuođâid nuuvt šoŋŋâdâhnubástus 

páihálâšvaiguttâsâi coggâmân ko šoŋŋâdâhnubástusân vuáhádumán.  

 

Sämmilii šoŋŋâdâhrääđist puávtáččij leđe kuávdášlâš rooli šoŋŋâdâhnubástus táálái já puáttee vaiguttâsâi 

myensteristmist sämikulttuurân. Suomâ kalga še tarkkuustâllâđ šoŋŋâdâhpolitiik vaiguttâs algâaalmugáid 

aalmuglávt já almugijkoskâsávt uásálistijnis EU- já OA-tääsi šoŋŋâdâhpolitiik valmâštâlmân sehe resursistijnis 

almugijkoskâsijd šoŋŋâdâhtooimâid.  Sämitigge já nuorttâlij sijdâčuákkim lává kullum sämmiláid kyeskee 

árvuštâllâmkoččâmušâi rähtimist. Sämmilij tááhust kuávdášlumos árvuštâllâmkoččâmušah já tai heiviitmist 

huámášemnáál keččâmkuávluh láá puohtum oovdân tavlustuvâst 2. Puoh Suomâ šoŋŋâdâhpaaneel 

“Šoŋŋâdâhpolitiik vuoigâlâšvuotâ” –haavâst rahtum árvuštâllâmkoččâmušah kávnojeh raportist Kivimaa ji. 

2023.

Tavlustâh 2. Sämmilij tááhust kuávdášliih šoŋŋâdâhpolitiik vuoigâlâšvuođâ árvuštâllâmkoččâmušah já tai heiviitmist huámášemnáál vuotânväldimeh.  

 
Árvuštâllâm-

koččâmuš 

Suogârdâllâmnáál 

sämmilij tááhust 
Huámášumeh já vuáválâšvuotâ 

Puáráttâs- já 

sajanmáksu-

koččâmušah 

J
u

á
h

u
v
u

o
ig

â
lâ

š
v

u
o

tâ
 

JV1: Lasseet-

uv/keeppid-uv 

motomij ulmui 

áigápuáđu 

huámášitteht? 

Maht tooimah vaigutteh 

sämmilij áigápuátun 

sämmilij päikkikuávlust 

kuhes/uánihis 

äigikooskâst? 

Sämisiärvus kalga pissoođ eellimvuáimálâžžân 

meiddei puátteevuođâ iähtun. Tuše sämmilij 

hárjuttem kannatteijee ärbivuáválij iäláttâsâi 

hárjuttem tuálá sämisiärvus 

eellimvuáimálâžžân (Ilmari Länsman ji. vs. 

Suomâ staatâ, 1992, OA 

olmoošvuoigâdvuođâkomitea). 

Lii-uv máhđulâš 

sajanmäksiđ 

puáđumonâttâsâid 

toorjâvuáháduvváin? 

JV2: Lasseet-

uv/keeppid-uv 

motomij ulmui 

máhđulâšvuođâid 

paargon teikâ 

iäláttâs háárjutmân? 

 

Maht tooimah vaigutteh 

sämmilij ärbivuáválij 

iäláttâsâi háárjutmân? 

Sämmilâžân oovtâst juávhuinis kalga turviđ sii 

ärbivuáválii eellimvyevi iäláttâsâi hárjutteijen 

(Ilmari Länsman ji. vs. Suomâ staatâ, 1992, 

OA olmoošvuoigâdvuođâkomitea). 

Lii-uv 

toorjâvuáháduvváin 

máhđulâš tuárjuđ 

iäláttâs siäilum já 

ovdánem?  

JV3: Lasseet-

uv/keeppid-uv 

motomáid ulmuid 

šaddee 

tiervâsvuođâhiäđuid 

tâi -hááituid? 

Sämmilij tiervâsvuođâ já 

pyereestvaijeem já toos 

vaigutteijee tahhei addim.  

Sämmilij tiervâsvuođâst já pyereestvajemist ij 

lah Suomâst luávdee empiirlâš tutkâmuštiätu. 

Vâi vaiguttâsâid tiervâsvuotân já 

pyereestvajemân puáhtá čielgâdiđ luávdeht, 

ličij tárbu tutkâđ sämmilij tiervâsvuođâ já 

pyereestvaijeem. Ruotâst já Taažâst tohhum 

 tutkâmušâid sämmilij tiervâsvuođâst já 

pyereestvajemist puáhtá ávhástâllâđ 

viärdádâllâmamnâstâhhân.  

JV4: Lasseet-

uv/keeppid-uv 

motomáid kuávloid 

tâi ulmuid tovâttum 

pirâsvaiguttâsâid? 

 

Maht tooimah vaigutteh 

sämmilij päikkikuávlu 

luándu 

maaŋgâmuáđusâšvuotân 

já toos lahtojeijee 

ärbivuáválâš tiätun já 

luánduresursij kilelis 

kevttimân? 

Biodiversiteetsopâmuš (Biologlâš 

maaŋgâmuáđusâšvuotân kyeskee 

almossopâmuš, 78/1994) 8(j) artikkâl kenigit 

Suomâ suojâliđ sämmilij ärbivuáválii tiäđu já 

artikkâl 10(c) ärbivuáválii luándukevttim 

(sämmiliih ärbivuáváliih iäláttâsah) 

Puáhtá-uv negatiivlijd 

vaiguttâsâid coggâđ 

ruttâdmáin/toimâm 

oovdedmáin? 

JV5: Lasseet-

uv/keeppid-uv 

motomáid ulmuid, 

juávhoid tâi 

kuávloid čyeccee 

eres vaiguttâsâid 

Suomâst? 

 

Sämmilij päikkikuávlu lii 

piäđgui assum kuávlu já 

iäláttâsmáhđulâšvuođah 

láá rájáliih. 

Šoŋŋâdâhtooimâid 

suogârdâldijn kalga 

čielgâdiđ, láá-uv tooimâin 

vaiguttâsah sämmilij 

päikkikuávlu 

eellimvuáimálâšvuotân.  

JV6: Lasseet-uv 

hááituid/hiäđuid 

rijkkâraajij rasta já 

gloobaallávt? 

 

Maht tooimah vaigutteh 

sämmiláid Ruotâst, 

Taažâst já Ruošâst? 

Magareh vaiguttâsah láá 

algâaalmugij 

vuoigâdvuođâi olášumán?  

 

 

 

 

 

 

 

 

 

 

 

M
o

n
â

â

â
m

v
u

o
v

v
u

o
ig

â

š
v

u
o

MV2: Lii-uv 

miärádâstoohâm 

valmâštâllum tiäđu 

vuáđuld? 

 

Lii-uv sämmilii 

šoŋŋâdâhrääđi pyevtittem 

tiätuvuáđu valdum 

huámmášumán?  

  

MV5: Lii-uv sämmilij 

uásálâšvuotâ 

torvejum sijjân 

kyeskee 

šoŋŋâdâhpolitiik 

miärádâstohâmist? 

 

Láá-uv viggâm juksâđ rijjâ, 

tiätun vuáđuduvvee 

munemietâmâš? 

Maht sämmilij iävtuttâsah 

láá huámmášum 

šoŋŋâdâhpolitiik tooimâin? 

Lii-uv šoŋŋâdâhpolitiik 

Vaiguttâsárvuštâlmist lii máhđulâš čuávvuđ 

biodiversiteetsopâmuš Akwé: Kon -ravvuid 

(Pirâshaldâttuv ravvuuh 1/2011), mon mield 

vaiguttâsárvuštâllâm kolgâččij leđe juátkojeijee 

já vaigutteijee, vâi tot puáhtá vaiguttiđ tooimâ 

siskáldâsân.  

tooimâin huámmášum 

tieđâlâš tiätuvuáđu 

šoŋŋâdâhnubástus 

vaiguttâsâin 

sämikulttuurân? 

MV6: Maht nuorâi já 

puáttee suhâpuolvâi 

keččâmkuávlu 

(nuorah, párnááh, 

vala šodâhánnáá) lii 

valdum 

huámášumán 

valmâštâlmist? 

 

Láá-uv vaiguttâsah 

árvuštâllum kuhes 

äigikooskâst 

huámmášmáin 

nubástusprosesij 

vaiguttâsâid sämmilâš 

eellimvuáhán? 

Olmoošvuoigâdvuođâkomitea 

miärádâsvuáválâšvuođâ mield sämmilâš 

eellimvyehi kalga pissoođ kannatteijen 

puátteevuođâ iähtun. Tooimâin kalga 

árvuštâllâđ, maht toh vaigutteh kulttuur já kielâ 

sirdemân suhâpuolvâst nuubán.  

Puáhtá čielgâdiđ, lii-

uv máhđulâš tuárjuđ 

kulttuur já ärbivyevi 

sirdem suhâpuolvâst 

nuubán škovliittâs já 

máttááttâs 

oovdedmáin sehe 

oovdedmáin 

ärbivuáválii tiäđu 

oppâmaterial.  

Sämikulttuur 

puátteevuođâ 

kolgâččij pyehtiđ 

myensteristiđ 

sierâlágán 

skenaarioid 

nubástuvvee 

šoŋŋâduvâst, vâi 

nahcip čielgâdiđ 

muulsâiävtulijd 

ovdánempálgáid já 

tarbâšlijd tooimâid 

suhâpuolvâst nuubán 

sirdâšuvvee 

vaiguttâsâi 

coggâmân. 

T
u

TV2: Lasseet-uv vâi 

keeppid-uv 

háváduvâšvuođâ? 

 

Maht tooimah vaigutteh 

sämikielâi já sämikulttuur 

uhkevuálásâš sajadâhân já 

háváduváid juávhoid 

sämisiärvus siste? 

  

 
 

TV3: Pyereed-

uv/hiäjud-uv 

sämmilij vuáđu- já 

olmoošvuoigâdvuo

đâi olášume sehe 

kulttuur 

paijeentoollâm já 

ovdedem? 

 

Lii-uv sämikulttuur tááláš 

tile já toos vaigutteijee 

tahheeh huámmášum? 

Láá-uv vaiguttâsah 

sämmilij máhđulâšvuođáid 

paijeentoollâđ kulttuuris 

meiddei puátteevuođâst 

huámmášum? 

Lii-uv aalmugijkoskâsâš 

olmoošvuoigâdvuođâvuáv

álâšvuotâ huámmášum 

algâaalmugij 

keččâmkuávlust? 

Lii-uv čielgâdum, maht 

máhđulijd hááituid puáhtá 

minimistiđ/pyerettiđ? 

Sämmilij vuáđu- já olmoošvuoigâdvuođâi syeji 

miärášuvá vuáđulaavâ 

vuáđuvuoigâdvuođânjuolgâdusâi já 

almugijkoskâsij 

olmoošvuoigâdvuotâsopâmušâi sehe 

olmoošvuoigâdvuođâorgaanij 

miärádâsvuáválâšvuođâ mield. Sämitige já 

nuorttâlij sijdâčuákkim uáinuh vuáđu- já 

olmoošvuoigâdvuođâi olášuumeest láá 

kuávdášliih vuoigâlâšvuođâ olášume 

árvuštâlmist.  

Šoŋŋâdâhnubástus lasseen sämikulttuur 

teivâd meiddei eres tedduid kištottâllee 

eennâmkevttim, lahâasâttem, luánduláápu já 

historjálii äärbi tiet, mon kalga huámášiđ 

olesváldálávt. Olmoošvuoigâdvuođâkomitea lii 

kavnâttâm, ete válduaalmug ekonomâliih já 

eres hiäđuh iä uážu váddudiđ sämmilii 

eellimvyevi siäilum já ovdánem. Meiddei 

kuávlu ovdebái tooimâi vaiguttâsâid kalga 

huámášiđ kumulatiivlávt, ko jotonpieijum haavâ 

vaiguttâsah sämmilij kulttuur hárjuttem 

máhđulâšvuođáid árvuštâllojeh (OA 

olmoošvuoigâdvuođâkomitea: Äärelä ji. vs. 

Suomâ staatâ, 1997). 

TV4: 

Huámášuvvojeh-uv 

jieškote-uvlágán 

sosiokulttuurliih 

vuolgâsajeh 

olášutmist já 

viestâdmist? 

Lii-uv tiätu finniimist 

sämikieláid?  
  



 

25 
ŠOŊŊÂDÂHPOLITIIK VUOIGÂLÂŠVUOTÂ ALGÂAALMUG SÄMMILIJ TÁÁHUST 

SAAMI-haavâst lii čielgâdum, ete šoŋŋâdâhnubástusân vuáhádum lii jo tääl tovâttâm suhâpuolvâst nuubán 

sirdâšuvvee vaiguttâsâid. Šoŋŋâdâhnubástusân vuáhádume lii algâttum muttemáin puásuituálu hárjuttemvyevi 

(puásuipargomaali) 1990-lovo loopâ rääjist. Haavâst identifisistii 11 puásuipargomallid, main kyehti láá muttum 

eres suujâi ko šoŋŋâdâhnubástus tiet tutkâmušäigipaajeest 1960–2018. Siämmást ko puásuipargomalli lii 

muttum, meiddei uási tááiđuin já tiäđuin sajan láá puáttám uđđâseh teikâ toh láá uásild lappum. Nuorâmus 

sämmilâš puásuituállei suhâpuolvâ lii oppâm uđđâ puásuituálu hárjuttem maali, iäge puoh ärbivuáváliih tiäđuh 

já tááiđuh sirduu suhâpuolvâst nuubán. Ko šoŋŋâdâhnubástus vaiguttâsah jođálmuveh, vaiguttâsah 

čoggâšuveh suhâpuolvâst nuubán já kulttuurlâš tiätu-táiđuvuáđu hiäijun (Näkkäläjärvi ji. 2020). Suhâpuolvâst 

nuubán sirdâšuvvee vaiguttâsâi addiimist ličij tehálâš čielgâdiđ säminuorâi já puárásub sämisuhâpuolvâ uáinuid 

sehe uuccâđ vuovijd estiđ tâi aainâs-uv coggâđ tiätuvuáđu njárbum.  

 

Vuáđu- já olmoošvuoigâdvuođâi oohtânheiviittem šoŋŋâdâhpolitiikist váátá tiätuvuáđu já maŋgâ sierâ tahhee 

árvuštâllâm. Sierâ vuáđuvuoigâdvuođah pyehtih leđe ruossâlâs nubijdiskuin. Talle vuáđuvuoigâdvuođâi 

árvudem puáhtá tovâttiđ ruossâlâsvuođâtiilijd, main almolâš hiätu, olmoošvuoigâdvuođâkenigâsvuođah já 

meiddei ekonomâliih koččâmušah teivâdeh, tegu Tiänu čácáduv kuálástemkiäldusääšist. Kuávdášlâš háástus 

nubástuvvee šoŋŋâduvâst lii, maht lahâasâttem já ton heiviittem pyehtih västidiđ vuáđu- já 

olmoošvuoigâdvuođâhástusáid. Taat vađâččij lahâasâttem ovdedem ovdil ko ruossâlâsvuođâtileh šaddeh. 

Iäláttâsâid stivrejeijee lahâasâttem almosluándusâšvuotâ já oovtnálásittee prinsiip lii kuávdášlâš 

ruossâlâsvuođâtile, mon lii uásild tovâttâm tot, ete iäláttâsah ovdeduvvojeh almosvuoigâdvuođâlâš eennâm-, 

meccivalje- já kyelituállun, iäge iäláttâsâi sierâ kulttuurliih hárjuttemvyevih ijge vuáđulaavâ suojâlem sämmilâš 

kulttuurhäämi huámmášuu. Sämitigge lii iävtuttâm, ete Tiänu čácáduv kuálástemkiäldus räijejuuččij kuoskâđ 

eres ko sämmilij kuáláástmân, mutâ kuálástemvuoigâdvuođâ láá halijdâm toollâđ almolâš vuoigâdvuottân, ij 

etnisâš vuoigâdvuottân, mon čuávumuššân sämmilij vuáđu- já olmoošvuoigâdvuođah räijejuvvojii 

kuálástemkiäldusáin. Luánduláápu já šoŋŋâdâhnubástus tovâttem ohtsâšvaiguttâsâi tiet sullâsiih raijimtooimah 

já eennâmkevttim konflikteh pyehtih lasaniđ sämmilij päikkikuávlust. Konfliktijd puáhtá estiđ já coggâđ vuoigâlijn 

šoŋŋâdâhpolitiikáin, mii vuáđuduvá tutkum tiätun, sierâ muulsâiävtui čielgâdmân sehe luávdee šoŋŋâdâhpolitiik 

vuáđu- já olmoošvuoigâdvuođâárvuštâlmân.  

 

 

7.  OOHTÂNKIÄSU JÁ OVDEDEMTÁÁRBUH 

 

Šoŋŋâdâhtooimâi vuoigâlâšvuođâtarkkuustâllâm kalga sämmilij vuoigâdvuođâi olášume tááhust porgâđ 

valmâštâllâmmuddoost vaiguttâsárvuštâllâm uássin, vâi vuoigâlii šoŋŋâdâhpolitiikist puáhtá huolâttiđ. 

Šoŋŋâdâhtooimah rastelditeh sektorraajijd, já toh tahhojeh sierâ ministeriöin, virgeomâháin, Meccihaldâttâs 

sämmilij päikkikuávlu luánduriggoduvâi sehe luándusuojâlemkuávlui tipšom já kevttim vuáváámist, sehe kuávlu- 

já kieldâtääsist. Taat váátá tuárvi noonâ tiätuvuáđu sämikulttuurist, šoŋŋâdâhnubástusâst já 

vuoigâlâšvuođâkoččâmušâin. Virgeomâháin ij lah eidu tääl kevttimstis tuárvi noonâ tiätuvuáđu sämmiláid 

kyeskee šoŋŋâdâhtooimâi olášuttem várás. Šoŋŋâdâhlaavâ mield sämmilii šoŋŋâdâhrääđi kuávdášlâš rooli 

tiätuvuáđu pyevtittem, mii váátá resursijd čielgâdem- já hahâtoimâm várás. Aalmuglii šoŋŋâdâhnubástusân 

vuáhádumohjelmist láá oovdânpuáhtám sämmilii šoŋŋâdâhnubástusân vuáhádumohjelm rähtim 

ovdedemtárbun.  Sämmilâš šoŋŋâdâhrääđi pyevtittičij tiätuvuáđu ohjelm rähtim várás (Statârääđi 2022). 

Sämmilii šoŋŋâdâhnubástusân vuáhádumohjelm rähtim tuárjuččij merhâšittee vuovvijn virgeomâhái já 

sämmilâšinstituutioi pargo. Pargoost ličij tehálâš tarkkuđ meiddei šoŋŋâdâhnubástus 

vuoigâlâšvuođâkoččâmušâid Suomâ sämmilij tááhust. Vuáhádumohjelm rähtim váátá resursijd 

čielgâdemtoimâm várás. Šoŋŋâdâhpaaneel Šoŋŋâdâhpolitiik vuoigâlâšvuotâ -haavâst ovdedum 

árvuštâllâmkoččâmušah pyehtih tuárjuđ sämmilii šoŋŋâdâhnubástusân vuáhádumvuávám rähtim já tiätuvuáđu.  

 

Šoŋŋâdâhnubástusâst já toos vuáháduumeest láá vuáđu- já olmoošvuoigâdvuođâvaiguttâsah sämmilij 

sajadâhân já kulttuurân. Tutkâmuštiätu já aalmugijkoskâsâš olmoošvuoigâdvuođâvuáválâšvuotâ 

šoŋŋâdâhnubástusâst já toos vuáhádume olmoošvuoigâdvuođâovdánmist lassaan ubâ paje já váátá meiddei 

Suomâst vijđes čuávvum. Olmoošvuoigâdvuotâsopâmušâi kocceemorgaaneh láá majemui aaigij 

vuáválâšvuođâstis pieijâm huámášume šoŋŋâdâhnubástus vaiguttâssáid vijđásubbooht-uv. 

Šoŋŋâdâhnubástus lii sämikulttuurân kulttuurlâš vuáhádume, já nubástusah pyehtih leđe uáli merhâšitteeh já 

pisovááh eromâšávt luándu maaŋgâmuáđusâšvuotân lahtojeijee ärbivuáválii tiäđu puátteevuođâ iähtun. 

Šoŋŋâdâhnubástus vaiguttâsâid kolgâččij čuávvuđ systemaatlávt, vâi šoŋŋâdâhnubástus vuoigâlâšvuođâst 

puáhtá huolâttiđ. Suomâst lii almugijkoskâsij olmoošvuoigâdvuotâsopâmušâi vuáđuld ovdâsvástádâs turviđ 

sämikulttuur eellimvuáimálâšvuođâ meiddei puátteevuođâst. 

 

Jo leijee tutkâmuštiäđu vuáđuld šoŋŋâdâhnubástus lii tovâttâm 1) kulttuurlij nubástusâid, ärbivuovij já tááiđui 

lappum, mutâ meiddei uđđâ tááiđui já tiäđui šoddâm, 2) kulttuurlij iäláttâsmaalij hárjuttem muttum, 3) 

nubástusâid sämikielâ kevttimist já terminologiast, 4) nubástusâid sämmilii eellimvyevist já 5) njuolgâ já 

epinjuolgâ tiervâsvuotâriiskâid. Nubástusah láá lamaš sämmilij jiešráđálâš vuáhádume siärváduv torjuuttáá tâi 

vaiguttâsâi čuávvumttáá (Näkkäläjärvi ji. 2020). Mij tarbâšep systemaatlii čuávvumtiäđu šoŋŋâdâhnubástus 

kulttuurlijn, kielâlijn, iäláttâslijn já tiervâsvuođâlijn vaiguttâsâin sämmiláid, amas šoŋŋâdâhnubástusân 

vuáhádum já šoŋŋâdâhtooimah tovâttiđ sämmilii eellimvyevi suddâlume väldikulttuurân. Vuoigâlii 

šoŋŋâdâhpolitiik iähtun lii vaiguttâsâi addim sämikulttuur tááhust. Almugijkoskâsiih ovdâmeerhah čäittih, ete 

šoŋŋâdâhtooimâin, main sämmilij vuoigâdvuođah iä lah huámmášum tâi pijssájeijee šoŋŋâdâhtooimah iä lah 

tohhum, čuávumuššân lii vuáđu- já olmoošvuoigâdvuođâid rikkom. Suomâst puáhtá lääččiđ hinnáid sämmilii 

šoŋŋâdâhrääđi raamâin toos, ete tággáár ij tábáhtuu.  

Šoŋŋâdâhpaaneel Šoŋŋâdâhpolitiik vuoigâlâšvuotâ -haahâ 

 

Šoŋŋâdâhpolitiik vuoigâlâšvuotâ -haavâst (2021-2023) viggii lasettiđ äddejume tast, maid 

vuoigâlâšvuotâ meerhâš šoŋŋâdâhpolitiik ohtâvuođâst. Vuoigâlâšvuotâ sierriistâllui vuáđu- já 

olmoošvuoigâdvuođâin sehe tutkâmuškirjálâšvuođâst suorgiittum sierâ vuoigâlâšvuođâ ooláádmudoi 

adai juáhuvuoigâlâšvuođâ, tubdâsteijee já monâttâllâmvuovij vuoigâlâšvuođâ peht. 

Juáhuvuoigâlâšvuotâ tarkkuustâl šoŋŋâdâhtooimâi tovâttem hiäđui já hááitui juáhásem. 

Juáhuvuoigâlâšvuođâ uássin tarkkuustâllii meiddei pyeretteijee vuoigâlâšvuođâ koččâmušâid adai 

olášum hááitui sajanmäksim tâi háittuvaiguttâsâi láivudem.  

Tubdâsteijee vuoigâlâšvuotâ piäjá huámmášuumees toos, maht ulmui sierâlágán sajaduvah já 

ovdâmerkkân sosiokulttuurliih tahheeh vaigutteh šoŋŋâdâhpolitiik čuávumušâi čuoccâmân.  

Monâttâllâmvuovij vuoigâlâšvuođáin tarkkuustâlloo tot, mon vuoigâliih sierâ pooliitlii miärádâstoohâm 

mudoh láá. 

 

• Ilmastopolitiikan oikeudenmukaisuuden arviointi –raportist (“Šoŋŋâdâhpolitiik vuoigâlâšvuođâ 

árvuštâllâm”, Kivimaa ym. 2023) oovdânpuáhtojeh árvuštâllâmkoččâmušah, maid puáhtá 

ávhástâllâđ šoŋŋâdâhpolitiik vuoigâlâšvuođâ árvuštâllâm oovdedmist. Raapoort toorjân 

olášuttui čonâsjuávkkupargopáájái ráiđu, mast láá lasetiäđuh raapoort labdosist. 

• Oikeudenmukainen energiasiirtymä aluetasolla –muštottemčálusist (“Vuoigâlâš energiasirdum 

kuávlutääsist”, Lund 2023) tarkkuustâllojeh energiasirdum vaiguttâsah kuávlutääsist Suomâst. 

Keččâmkuávlun láá energia- já ekonomâliih vaiguttâsah, sehe maht nubástusâst máhđulávt 

šaddee kuávlulii ekonomâlii epivuoigâlâšvuođâ puávtáččij tivvoođ. 

• Vuáhádumán vuáijum pargopakettist hämmejii ohtsis 16 vuoigâlii vuáhádum indikaattorid, 

moiguin analysistii sierâ riijkâi já kaavpugij vuáhádumvuávámijd. Analyys puátuseh kávnojeh 

Juhola ji. (2022) artikkâlist. Suomâkielân lasetiäđuh meiddei Šoŋŋâdâhpaaneel blogist. 

• Aalmugjesânij uáinuid Suomâ šoŋŋâdâhpolitiik vuoigâlâšvuođâst čielgâdii 

aalmugjeessânkoijâdâlmáin. Amnâstâh čuákkejui šleđgâlâš koijâdâlmin kesimáánust 2022 

kuulmâ väljejum tutkâmkuávlust: Helsigist, Tave-Poođâenâmist já Eidusâš-Suomâst. 

Koijâdâllâm vástádâsâid analysistii kvantitatiivlijn, kvalitatiivlijn já päikkitiätumonâttâlmijguin. 

Koijâdâllâm puátuseh oovdânpuáhtojeh Kansalaisten kokemukset Suomen ilmastopolitiikan 

oikeudenmukaisuudesta -raportist (“Aalmugjesânij feerimeh Suomâ šoŋŋâdâhpolitiik 

vuoigâlâšvuođâst”, Vainio ji. 2023). 

• Algâaalmug sämmilij eromâškoččâmušâid šoŋŋâdâhpolitiik vuoigâlâšvuođâst sehe 

šoŋŋâdâhnubástusân vuáhádum- já ton coggâmpolitiikist tarkkuustâllii Oulu ollâopâttuv 

pirâstiervâsvuođâ já kepispuácuvuođâi tutkâmkuávdáš CERH pargopakettist. Pargopakkeet 

tehálumos puátuseh láá puohtum oovdân taan muštottemčálusist. 

 

Puoh haavâ almostitmeh kávnojeh šoŋŋâdâhpaaneel viermisiijđoin: 

https://www.ilmastopaneeli.fi/ilmastopolitiikan-oikeudenmukaisuus/. 

https://www.ilmastopaneeli.fi/ilmastopolitiikan-oikeudenmukaisuus/

